ՀԻՄՆԱՎՈՐՈՒՄ
«ԱԲՈՎՅԱՆ ՀԱՄԱՅՆՔԻ ԱՎԱԳԱՆՈՒ 2021 ԹՎԱԿԱՆԻ ԴԵԿՏԵՄԲԵՐԻ 29-Ի N 4-Ա ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ» ՆԱԽԱԳԾԻ ԸՆԴՈՒՆՄԱՆ 
1. Նախագծի ընդունման անհրաժեշտությունը.
Նախագիծը մշակվել է «Նորմատիվ իրավական ակտերի մասին» օրենքի 33-րդ և 34-րդ հոդվածների պահանջներին համապատասխան։	
    Նախագծի մշակման համար հիմք է հանդիսացել «Տեղական ինքնակառավարման մասին» օրենքի 16-րդ, 20-րդ, 64-րդ, 67-րդ, 69-րդ, 84-րդ, 91-րդ հոդվածներում տեղի ունեցած փոփոխությունները։

   2. Կարգավորման նպատակը և ակնկալվող արդյունքը.
Նախագծով առաջարկվում է՝ Աբովյան համայնքի ավագանու կանոնակարգում կատարել հետևյալ փոփոխությունները և լրացումները.	
1) 20-րդ կետում «Հինգ և ավելի անդամ ունեցող խմբակցությունն ունենում է համայնքապետարանի աշխատակազմի հաստիքացուցակով սահմանված մեկ գործավար և մեկ փորձագետ» բառերը փոխարինվել է «Մինչև յոթ անդամ ունեցող խմբակցությունն ունենում է մեկ գործավար, յոթից ավելի անդամ ունեցող խմբակցությունը՝ մեկ գործավար և մեկ փորձագետ» բառերով.
2) 52-րդ կետը լրացվել է հետևյալ բովանդակությամբ՝ 	
«Ավագանու ընտրությունների արդյունքները դատարան բողոքարկելու դեպքում, եթե նախորդ ավագանու լիազորությունների ժամկետն ավարտվում է մինչև դատական ակտի պաշտոնական հրապարակումը, նորընտիր ավագանու առաջին նիստն օրենքի ուժով գումարվում է դատական ակտի պաշտոնական հրապարակումից հետո՝ երրորդ օրը։ Համայնքների միավորման պարագայում նորընտիր Ավագանու առաջին նիստն օրենքի ուժով գումարվում է ավագանու անդամների ընտրվելու վերաբերյալ որոշման կամ ընտրությունների արդյունքները դատարան բողոքարկելու դեպքում՝ դատական ակտի պաշտոնական հրապարակումից հետո՝ 10-րդ օրը».
3) 90-րդ կետը փոփոխվել է հետևյալով՝ Ավագանու որոշումը ստորագրում է նիստը վարողը.
4) 112-րդ կետը լրացվել է նոր 7-րդ ենթակետով՝ 	
«7) վարչական ղեկավարից պահանջելու և ստանալու նրա գործունեության վերաբերյալ տեղեկատվություն».
5) 113-րդ կետի 2-րդ ենթակետում «նիստերին» բառից հետո լրացվել է «և քվեարկություններին» բառերով.
6) 119-րդ կետից հանվել է «Ավագանու անդամի բացակայության դեպքում, հարցի քննարկումը հետաձգվում է մինչև հաջորդ հերթական կամ արտահերթ նիստը, որտեղ այն քննարկվում է անկախ նրա ներկայությունից:» նախադասությունը.  
7) 127-րդ կետը փոփոխվել է հետևյալ բովանդակությամբ՝ 	
«Հայաստանի Հանրապետության կառավարությունը վաղաժամկետ դադարեցնում է Ավագանու լիազորությունները, եթե «Հայաստանի Հանրապետության ընտրական օրենսգիրք» սահմանադրական օրենքի 142.2-րդ կամ 142.3-րդ հոդվածով սահմանված կարգով նիստը գումարելուց հետո` երկշաբաթյա ժամկետում, Համայնքի ղեկավար չի ընտրվում».
8) 131-րդ կետում «10-րդ օրը,» բառից հետո լրացվել է «իսկ ընտրությունների արդյունքները դատարան բողոքարկելու դեպքում՝ դատական ակտի հրապարակման օրվան հաջորդող երրորդ աշխատանքային օրը» բառերով.
9) 157-րդ կետից հետո լրացվել է նոր 158-րդ և 159-րդ կետերը հետևյալ բովանդակությամբ՝
      «158. Համայնքի ղեկավարը մինչև համայնքի հնգամյա զարգացման ծրագրի, համայնքի միջնաժամկետ ծախսերի ծրագրի կամ տարեկան բյուջեի նախագծերը Ավագանու հաստատմանը ներկայացնելը կազմակերպում և անցկացնում է հանրային բաց լսումներ կամ քննարկումներ՝ հիմք ընդունելով «Նորմատիվ իրավական ակտերի մասին» օրենքի 4-րդ հոդվածի 6-րդ մասը: Հանրային բաց լսումներում կամ քննարկումներում ստացված և ընդունված առարկությունների և առաջարկությունների վերաբերյալ Համայնքի ղեկավարը Ավագանուն տրամադրում է տեղեկատվություն:
     159. Համայնքի հնգամյա զարգացման ծրագիրը, համայնքի միջնաժամկետ ծախսերի ծրագիրը և տարեկան բյուջեն հրապարակվում են: Համայնքի հնգամյա զարգացման ծրագիրը, համայնքի միջնաժամկետ ծախսերի ծրագիրը և բյուջեն համայնքի բնակչության համար առավել մատչելի դարձնելու համար պատրաստվում և հրատարակվում են հիմնական ցուցանիշներ, վիճակագրական և գրաֆիկական տվյալներ պարունակող տեղեկատուներ ու գրքույկներ»:

3. Նախագծի ընդունման դեպքում այլ իրավական ակտերում փոփոխություններ և լրացումներ կատարելու մասին
Աբովյան համայնքի ավագանու 2021 թվականի դեկտեմբերի 29-ի N  4-Ա որոշման մեջ փոփոխություններ կատարելու  մասին  նախագծի  ընդունմամբ այլ իրավական ակտերում փոփոխություններ և լրացումներ կատարելու անհրաժեշտություն չկա։ 

4. Նախագծի ընդունման դեպքում պետական կամ տեղական ինքնակառավարման մարմինների բյուջեներում ծախսերի և եկամուտների էական ավելացումների կամ նվազեցումների մասին.
    Նախագծի ընդունման կապակցությամբ Աբովյան համայնքի բյուջեում եկամուտների ավելացում կամ նվազեցում չի նախատեսվում։



ՀԱՄԱՅՆՔԻ ՂԵԿԱՎԱՐ՝			                 		Է. ԲԱԲԱՅԱՆ

